ბატონო დავით, 
მოგახსენებთ, რომ შპს „რეგიონული ჯანდაცვის ცენტრის“ 100%-იანი სახელმწიფო წილის მმართველია საქართველოს ოკუპირებული ტერიტორიბიდან დევნილთა, შრომის, ჯანმრთელობისა და სოციალური დაცვის სამინისტრო. ცენტრი ფინანსდება სახელმწოფო ბიუჯეტით სამინისტროსათვის გამოყოფილი ასიგნებების „მოსახლეობის ჯანმრთელობის დაცვა“ პროგრამის ფარგლებში, კერძოდ, შესაბამისი წლის ჯანმრთელობის დაცვის სახელმწიფო პროგრამა „სოფლის ექიმიდან“ -  „სპეცდაფინანსებაზე მყოფი დაწესებულებების მიერ შესაბამისი ამბულატორიული და სტაციონარული მომსახურების“, „პირველადი ჯანდაცვის მომსახურება სოფლად“, „სპეცდაფინანსებაზე მყოფი რიგი სამედიცინო დაწესებულებების შეუფერხებელი ფუნქციონირების ხელშეწყობის მიზნით, დამატებითი ღონისძიებების განხორციელების უზრუნველყოფა“ კომპონენტებისა და „მოსახლეობის საყოველთაო ჯანმრთელობის დაცვა“ პროგრამის ფარგლებში.
ცენტრის მართვაში ამჟამად იმყოფება 17 სამედიცინო დაწესებულება, აქედან ცხრა მაღალმთიანი და სამი სპეციალური დანიშნულების (ბორითი, გუდაური, ზუგდიდი) ობიექტია, რომლებიც წარმოადგენენ ერთადერთ სამედიცინო მომსახურების მიმწოდებელ დაწესებულებებს მუნიციპალიტეტებში და მნიშვნელოვანი  მოგების შესაძლებლობას ნაკლებად იძლევიან.
2019 წელს დაგეგმილია ცენტრის შემოსავლების (საოპერაციო და არასაოპერაციო) 13%-იანი ზრდა წინა წელთან შედარებით და საოპერაციო ხარჯების 10%-იანი ზრდა, რაც განპირობებულია ცენტრის შემადგენლობაში ორი ახალი კლინიკის (დუისი, დმანისი) ფუნქციონირების დწყებით. 2019 წლის ბიუჯეტის მიხედვით წმინდა მოგება უარყოფითია. აღნიშნული პრობლემას უქმნის თანამშრომლისათვის შრომის ანაზღაურების დროულად ჩარიცხვას, კომუნალური გადასახადების გადახდას და სამედიცინო დაწესებულებების ფუნქციონირებისათვის საჭირო მასალებისა და მომსახურების შესყიდვას.
 ყოველივე ზემოაღნიშნულის გათვალისწინებით და შპს „რეგიონული ჯანდაცვის ცენტრის“ კლინიკების სტრატეგიული მნიშვნელობიდან გამომდინარე მიზანშეწონილად მიგვაჩნია შპს „რეგიონული ჯანდაცვის ცენტრს“ გამოუყოს სუბსიდია 230 000 ლარის ოდენობით, სსიპ „სოციალური მომსახურების სააგენტოს“ მიერ პირველ კვარტალში გამოცხადებული ტენდერებიდან წარმოქმნილი ეკონომიის ფარგლებში, კერძოდ, „ნარკომანიით დაავადებულ პაციენტთა მკურნალობა“ და „ფსიქიკური ჯანმრთელობა“ პროგრამების ასიგნებების ფარგლებში.
[bookmark: _GoBack]გთხოვთ, თქვენს მოსაზრებას, შპს „რეგიონული ჯანდაცვის ცენტრისათვის“ სუბსიდიის გამოყოფის თაობაზე.

